ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 6-Ի N 87-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության որոշման նախագծի ընդունումը պայմանավորված է ՀՀ կառավարության և Ասիական զարգացման բանկի միջև իրականացվող «Սեյսմիկ անվտանգության բարելավման ծրագրի» շրջանակներում նոր դպրոցական շենքերի կառուցման համար ներկայումս առկա շենքերի շինությունների քանդման գործընթացը ՀՀ օրենսդրությամբ իրականացնելու անհրաժեշտությամբ։ 
2. Ընթացիկ իրավիճակը և խնդիրները
ՀՀ կառավարության և Ասիական զարգացման բանկի  միջև կնքված վարկային պայմանագրի հիման վրա իրականացման փուլում գտնվող «Սեյսմիկ անվտանգության բարելավման ծրագրի» շրջանակներում առաջնահերթ կարգով կառուցվում և վերակառուցվում են սեյսմիկ տեսանկյունից առավել խոցելի հանրակրթական դպրոցական  շենքերը։
Ծրագրի շրջանակներում ներկայումս նախատեսվում է աշխատանքներ իրականացնել թվով 11 դպրոցների սեյսմիկ անվտանգության բարելավման ուղղությամբ։ Ըստ փորձագիտական եզրակացությունների անհրաժեշտ է, որպեսզի առկա շենքերի տեղը կառուցվեն նոր, ժամանակակից բոլոր չափանիշներին համապատասխան և 9 բալ  ուժգնությամբ երկրաշարժի դիմակայուն դպրոցական շենքեր։ Մասնավորապես,  Երևանի թիվ 45 հիմնական դպրոցի, ՀՀ Արագածոտնի մարզի «Սասունիկի Գևորգ Չաուշի անվան միջնակարգ դպրոց», «Շենավանի միջնակարգ դպրոց», «Հնաբերդի միջնակարգ դպրոց» և «Արագածավանի թիվ 1 միջնակարգ դպրոց», Արարատի մարզի «Վանաշենի միջնակարգ դպրոց» և «Հայանիստի միջնակարգ դպրոց», Գեղարքունիքի մարզի «Երանոսի թիվ 2 միջնակարգ դպրոց», Արմավիրի մարզի «Մրգաշատի Վ․ Ափոյանի անվան թիվ 1 միջնակարգ դպրոց», Կոտայքի մարզի «Կամարիսի միջնակարգ դպրոց» և Վայոց ձորի մարզի «Գետափի միջնակարգ դպրոց» ՊՈԱԿ-ների շինարարական աշխատանքների իրականացման համար անհրաժեշտ է կարգավորել առկա շենքերի քանդման գործընթացները։ 
[bookmark: _GoBack]Հարկ է նշել, որ ծրագրի շրջանակներում ընդգրկված թվով 23 դպրոցների համար ՀՀ կառավարությունը 2019 թվականի փետրվարի 6-ի «Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին փետրվարի» N 87-Ա որոշմամբ թույլատրել է դպրոցական շենք-շինությունների քանդման արդյունքում ձևավորվելիք շինանյութը սեփականության իրավունքով անհատույց հանձնել դպրոցական շենքերի կառուցման համար ընտրված շինարարական կազմակերպություններին՝ քանդման (ներառյալ շենքերի հիմքերի) և շինարարական աղբի տեղափոխման աշխատանքների անհատույց իրականացման դիմաց։ Նշված գործառույթը բարձրացնում է ծրագրի ծախսարդյունավետությունը, քանի որ քանդման և շինարարական հրապարակի մաքրման համար ֆինանսական միջոցներ չեն ծախսվում։
3.  Տվյալ բնագավառում իրականացվող քաղաքականությունը
ՀՀ կառավարության և Ասիական զարգացման բանկի միջև կնքված վարկային պայմանագրի հիման վրա իրականացման փուլում գտնվող «Սեյսմիկ անվտանգության բարելավման ծրագրի» շրջանակներում առաջնահերթ կարգով կառուցվում և վերակառուցվում են սեյսմիկ տեսանկյունից առավել խոցելի հանրակրթական դպրոցական  շենքերը։
ՀՀ կառավարության 23.07.2015թ N 797-Ն որոշմամբ հաստատվել է Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը, որի շրջանակներում մինչև 2030 թվականը պետք է կառուցվեն կամ ամրացվեն սեյսմակայունության տեսակետից առավել վտանգավոր 437 դպրոցները։ Ծրագրի իրականացման համար ՀՀ կառավարության 13.07.2017թ N 805-Ն և 13.12.2018թ N 1438-Ն որոշումներով հաստատվել են վերոնշյալ ծրագրից բխող առավելագույն սեյսմիկ խոցելիություն ունեցող 46 դպրոցների ցանկը։ 
Ասիական զարգացման բանկի աջակցությամբ այժմ իրականացվում է նշված դպրոցների կառուցման և ամրացման աշխատանքները։ 
4.Կարգավորման նպատակը
Կառավարության որոշման նախագծով առաջարկվում է ՀՀ կառավարության և Ասիական զարգացման բանկի միջև իրականացվող «Սեյսմիկ անվտանգության բարելավման ծրագրի» շրջանակներում ընդգրկված թվով 11 դպրոցական շենք-շինությունների քանդման աշխատանքներն իրականացնել ՀՀ օրենսդրության պահանջներին համապատասխան:
5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
6.Ակնկալվող արդյունքը
Կառավարության որոշման ընդունման դեպքում հնարավոր կլինի իրականացնել ՀՀ կառավարության և Ասիական զարգացման բանկի միջև իրականացվող «Սեյսմիկ անվտանգության բարելավման ծրագրի» շրջանակներում ընդգրկված 11 դպրոցական շենք-շինությունների քանդման աշխատանքների իրականացումը՝ ՀՀ օրենսդրության պահանջներին համապատասխան և ապահովել դպրոցների սաների կրթական բնականոն գործընթացները։
7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի փոփոխություններ չի նախատեսվում: 
8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․1/  ռազմավարական փաստաթղթերի դրույթներից:  
Մասնավորապես՝ նախատեսվում է դպրոցական շենքերի կառուցում, որոնք կբավարարեն ժամանակակից քաղաքաշինական և կրթական բոլոր չափանիշներին,  կլինեն սեյսմակայուն առնվազն 9 բալ երկրաշարժի դեպքում,  էներգախնայող և այլընտրանքային էներգիայի օգտագործման հնարավորություններով, մատչելի հաշմանդամություն ունեցող երեխաների համար։ 
Միաժամանակ, Հայաստանի վերափոխման ռազմավարության 1.1.2 գործողությունների համաձայն՝ նպաստում է մինչև 18 տարեկան երեխաների տաղանդի բազմակողմանի և զանգվածային բացահայտմանը։ 


